
 
 

 

 1تر 1 له : د پاڼو شمیره

 german.de-maqalat@afghan  ښت تاسو همکارۍ ته رابولي.  په دغه پته له موږ سره اړیکه ټینگه کړئنافغان جرمن آنلاین په در

 : دلیکنې د لیکنیزې بڼې پازوالي د لیکوال په غاړه ده ، هیله من یو خپله لیکنه له رالیږلو مخکې په ځیر و لولـئیادونه

 
 

AFGHAN GERMAN ONLINE  

 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

 
۴۲۰۲/ ۰۱/ ۶۲                              باور عبدالوهاب

         

 !نوی غـزل
 

 د اولاد په نېکو بدو پلار شریک دی 
 بدمرغۍ کې هر بډای د خوار شریک دی 

 

 موږ ته سوال د ژوند کولو نه قبلېږي 
 زموږ مرۍ سره راغلی دار شریک دی 

 

 څلور ښځې؛ هلته حورې دلته غواړې 
 پیره! ستا او د بـلا خـمـار شـریـک دی 

 

 زه یې جـبر او هغه یې حسـد وسـو 
 !ځکه ما سـره عذاب کې یار شریک دی 

 

 دا ماشوم.چې پښې لوڅی خیرات غواړي 
 دې بدمرغـه سرنوشت کې ښار شریک دی 

 

 د هـغـه مفتي فـتـویٰ هـم مـوږ منلـه 
 چې یې قبر کې لړم او مار شریک دی 

 

 ستا د لاس پلۍ یې زړه کې چوي مزدوره 
 !د بـاور او ستا د زړه پرهـار شـریک دی

